
Forslag til interpellasjon om tannhelse - nynorsk

Ifølge lov om tannhelsetenesta er alle grupper som mottar heimesjukepleie omfatta av den offentlege tannhelsetenesta.
Dette er ein viktig rett for ei gruppe som består av stort sett eldre, men også andre med sjukdommar eller funksjonsnedsettingar. Dagens eldre har fortsett sine eigne tenner, i motsetning til tidlegare der dei fleste hadde protesar, og eldres tannhelsebehov har derfor økt. Fleire eldre bor også lenger heime, og ikkje på sjukeheim eller eldresenter.
Etter tannhelsetenestelova skal fylkeskommunen gi eit regelmessig og oppsøkjande tannhelsetilbod til pasientar i prioriterte grupper. Dette omfattar born og ungdom til og med 18 år, psykisk utviklingshemma, eldre, langtidssjuke og uføre i institusjon og heimesjukepleie, ungdom som fyller 19 eller 20 år i behandlingsåret, personar med ruslidingar og fengselsinnsette. Tannhelsetenesta er avhengig av å samarbeide med kommunane for å få informasjon om kva pasientar som har rett på eit tannhelsetilbod dekka av det offentlege. Dette gjelder særleg informasjon om vaksne pasientar i prioriterte grupper. For mange kommunar er det etablert samarbeidsavtale mellom kommunen og den fylkeskommunale tannhelsetenesta.
Spørsmål
xxxx kommune må sørge for rutinar for å informere mottakarar av heimesjukepleie om rett til tannhelsetenester.
Kva er xxxx kommunes rutinar for å informere mottakarar av heimesjukepleie om rett til tannhelsetenester?
Er det etablert samarbeidsavtale mellom vår kommune og den fylkeskommunale tannhelsetenesta?
Kor mange med heimehjelp i vår kommune mottar offentlege tannhelsetenester?

Forslag til vedtak
Kommunen skal jobbe for at alle med heimehjelp meldes inn i den fylkeskommunale tannhelsetenesta for rutinemessig innkalling.
Kommunestyret ber administrasjonen sørge for å få etablert samarbeidsavtale om tannhelse med fylkeskommunen.

